

ტენდერის აღწერილობა:
[bookmark: _Hlk85204130][bookmark: _Hlk170913879]კომპანია აიდიეს ბორჯომი საქართველო აცხადებს ტენდერს:
· ბორჯომის მინერალური წყლის საბადოს ვაშლოვანი - ყვიბისის უბანზე, ს.ყვიბისში,               სტრუქტურულ - ჰიდროგეოლოგიური ჭაბურღილი № 37-ის სანიტარული დაცვის
 ზონაში, სარეზერვო - საექსპლუატაციო ჭაბურღილი  № 37-სს-ის (საპროექტო სიღრმე -1200 მ) ბურღვაზე, გამაგრებაზე და შესწავლაზე;
      -     ბორჯომის მინერალური წყლის საბადოს ცენტრალურ უბანზე (ქვეუბანი „ფაფა“),
   ქ. ბორჯომში, სარეზერვო - საექსპლუატაციო ჭაბურღილი № 133-ის (ფაქტიური   სიღრმე-    100 მ) ლულის ამოწმენდა - ამორეცხვა კომპრესორის გამოყენებით და ბორჯომის მუნიციპალიტეტში, ს. რველში, მდ. ბანისხევის მარჯვენა ნაპირზე მდებარე ბანისხევის მტკნარი წყლის წყალამღების ოთხი ჭაბურღილის (თითოეული ჭაბურღილი სიღრმე- 50 მ) ლულის ამოწმენდა - ამორეცხვა კომპრესორის გამოყენებით.



წარმოდგენილ წინადადებებში გათვალისწინებული უნდა იყოს თანდართული ტექნიკური დავალებებით გათვალისწინებული სამუშაოები;
· ტენდერში მონაწილე კომპანიებს უნდა გააჩნდეთ მინერალური წყლის საბადოებზე ღრმა (1000 მეტრზე მეტი სიღრმის) ჭაბურღილების ბურღვის, გამაგრებისა და შესწავლის გამოცდილება.

დაინტერესების შემთხვევაში გთხოვთ წარმოადგინოთ სატენდერო წინადადებები 2026 წლის 13 ივლისის 17:00 საათამდე ელ. ფოსტის შემდეგ მისამართზე:  

ggogiberidze@borjomi.com
lgvazava@borjomi.com




 
კონკურსანტმა წინადადებაში უნდა მიუთითოს:
· რეკვიზიტები;
· შესასრულებელი სამუშაოს ფასი;
· ინფორმაცია კონკურსანტის მიერ შესრულებული ანალოგიური სამუშაოების შესახებ;
· დავალების შესრულების ვადა;
· ინფორმაცია ანგარიშსწორების პირობების შესახებ.










ტექნიკური დავალება 


ლოტი 1.     ბორჯომის მინერალური წყლის საბადოს ვაშლოვანი - ყვიბისის უბანზე, ს.ყვიბისში,
                  სტრუქტურულ - ჰიდროგეოლოგიური ჭაბურღილი № 37-ის სანიტარული დაცვის
                  ზონაში, სარეზერვო - საექსპლუატაციო ჭაბურღილი  № 37-სს-ის (საპროექტო სიღრმე- 
                   -1200 მ) ბურღვაზე, გამაგრებაზე და შესწავლაზე;
ლოტი 2 .    ბორჯომის მინერალური წყლის საბადოს ცენტრალურ უბანზე (ქვეუბანი „ფაფა“),
                 ქ.ბორჯომში, სარეზერვო - საექსპლუატაციო ჭაბურღილი № 133-ის (ფაქტიური სიღრმე-
                 100 მ) ლულის ამოწმენდა - ამორეცხვა კომპრესორის გამოყენებით    და
                    ბორჯომის მუნიციპალიტეტში,ს.რველში, მდ.ბანისხევის მარჯვენა ნაპირზე მდებარე
                  ბანისხევის მტკნარი წყლის წყალამღების ოთხი ჭაბურღილის (თითოეული ჭაბურღილის
                  სიღრმე- 50 მ) ლულის ამოწმენდა - ამორეცხვა კომპრესორის გამოყენებით.

                                                                  ლოტი 1. 
              1. სარეზერვო - საექსპლუატაციო ჭაბურღილი № 37-სს-ის ბურღვა, გამაგრება და
                                                                               შესწავლა

1.1. საპროექტო  ჭაბურღილის გაბურღვის ადგილმდებარეობა 
ვაშლოვანი - ყვიბისის უბანი, ს. ყვიბისი, ბარათხევის სინკლინის მულდა, მდ.ყვიბისისწყლის მარცხენა ნაპირი, სტრუქტურულ - ჰიდროგეოლოგიური ჭაბურღილი № 37-ის  პირველი, მკაცრი დაცვის სანიტარული ზონის ფარგლებში;
1.2. საპროექტო ჭაბურღილის სიღრმე. 
სტრუქტურულ - ჰიდროგეოლოგიური ჭაბურღილი № 37-ის  (გაბურღვის პერიოდი - 4.05.1960წ - 21.12.1960წ; ფაქტიური სიღრმე - 1342 მ) გეოლოგიური ჭრილის და ჰიდროგეოლოგიური პარამეტრების შესწავლის და ანალიზის საფუძველზე სარეზერვო - საექსპლუატაციო ჭაბურღილი 
№ 37- სს-ის   საპროექტო სიღრმედ განსაზღვრულია 1200 (ერთიათას ორასი) მეტრი;
1.3. საპროექტო ჭაბურღილის მიზნობრივი დანიშნულება
ქვედა პალეოცენური და ზედაცარცული ასაკის ნალექებიდან, 730,0 – 1200,0 მ ინტერვალიდან 
(ჭაბ.№37-ის  მონაცემების მიხედვით) „ბორჯომის“ ტიპის მინერალური წყლის მიღება საექსპლუატაციო მარაგების გაზრდის მიზნით და საპროექტო ჭაბურღილის ისეთი კონსტრუქციული მოწყობა  0 – 150 მ ინტ-ში, რომელიც შესაძლებელს გახდის მინერალური წყლის მოპოვებას ჭაბურღილის ტუმბოს გამოყენებით(ტუმბოს მინიმალური დიამეტრი - 4 დიუმი - 101,6მმ);
1.4. საპროექტო ჭაბურღილზე ჩასატარებელი ძირითადი სამუშაოები
სარეზერვო - საექსპლუატაციო ჭაბურღილი № 37- სს-ის   (საპროექტო სიღრმე - 1200 მ) ბურღვის, გამაგრების და შესწავლის სამუშაოები უნდა ჩატარდეს შემდეგი ძირითადი მოთხოვნების გათვალისწინებით:
1.4.1. საპროექტო ჭაბურღილის ლულის ბურღვის და გაფართოების დიამეტრები
          ● 0.0 – 4.0 მ ინტ-ში - შურფის გაყვანა ხელით (1,2 х 1,2 х 4,0);
          ● 4.0 – 50.0 მ ინტ-ში - ლულის ბურღვა სამსაღარავიანი, 311 მმ დიამეტრის მაგარშენადნობიანი 
                                                 ბურღსატეხით;
          ● 4.0 – 50.0 მ ინტ-ში- ლულის გაფართოება სამსაღარავიანი 444 მმ დიამეტრის მაგარშენადნო-
                                                 ბიანი ბურღსატეხით;
          ● 50.0 –730.0 მ ინტ-ში-ლულის ბურღვა სამსაღარავიანი 215,9 მმ დიამეტრის მაგარშენადნო-
                                                   ბიანი ბურღსატეხით;
           ● 50.0 –730.0 მ ინტ-ში-ლულის გაფართოება სამსაღარავიანი 250 – 311 მმ დიამეტრის მაგარ-
                                                     შენადნობიანი ბურღსატეხით;
           ● 730.0 –1050.0 მ ინტ-ში - ლულის ბურღვა სამსაღარავიანი 139,7 მმ დიამეტრის მაგარშენა-
                                                           დნობიანი ბურღსატეხით;
           ● 1050.0 –1200.0 მ ინტ-ში - ლულის ბურღვა სამსაღარავიანი 132 მმ დიამეტრის მაგარშენა-
                                                             დნობიანი ბურღსატეხით; 

   1.4.2. საპროექტო ჭაბურღილის გამაგრება შავი ლითონის სამაგრი მილებით და დაცემენტება   
              ● 0.0 – 4.0 მ ინტ-ში - მიმმართველის (Ф 506 მმ) ჩაშვება და დაცემენტება ჭაბურღილის 
                                                    პირამდე;
              ● 0.0 – 50.0 მ ინტ-ში - კონდუქტორის (Ф 277 მმ- Ф 340 მმ)  ჩაშვება და დაცემენტება ჭაბურ-
                                                     რილის პირამდე;
              ● 0.0 – 730.0 მ ინტ-ში- I ტექნიკური კოლონის (Ф 159 მმ - 168,3 მმ) ჩაშვება და დაცემენტება 
                                                       ჭაბურღილის პირამდე.
1.4.3. საპროექტო ჭაბურღილის ლულაში უჟანგავი ფოლადის კომბინირებული კოლონის, მათ
                       შორის ფილტრის ჩაშვება და დაუფილტრავი კოლონის დაცემენტება
              ● 0.0 – 150.0 მ ინტ-ში-      Ф 127 х 4 მმ (დაუფილტრავი);
              ● 150.0 – 730.0 მ ინტ-ში-  Ф 114 х 4 მმ (დაუფილტრავი);
              ● 730.0 – 1200.0 მ ინტ-ში- Ф 89 – 108 მმ - ფილტრი;
              ● უჟანგავი ფოლადის საექსპლუატაციო კოლონის კოლონათაშორისი სივრცის (0.0 მ - 730.0მ
                 ინტერვალში) - დაცემენტება
        შ ე ნ ი შ ვ ნ ა : უჟანგავი ფოლადის საექსპლუატაციო კოლონის მილებს შეიძენს სამუშაოს 
                                „დამკვეთი“, ხოლო ფილტრულ ნაწილს (სიგრძე - 470 მ) სამუშაო ადგილზე 
                                  დაამზადებს სამუშაოს ‘შემსრულებელი“.

              2.   საპროექტო ჭაბურღილის საბურღი მოედნის მოწყობის, ბურღვის და 
                      გამაგრების  სამუშაოების ჩატარების განსაკუთრებული პირობები

2.1. საპროექტო სარეზერვო - საექსპლუატაციო ჭაბურღილი №  37 -სს-ის გაბურღვის ადგილი უნდა განისაზღვროს სტრუქტურულ - ჰიდროგეოლოგიური ჭაბურღილი №  37-დან 15 მ-ის რადიუსში, პირველი, მკაცრი დაცვის სანიტარული ზონის ფარგლებში, რომლის ფართობი 584 კვ.მ-ია.
2.2. საპროექტო ჭაბურღილი №  37 -სს-ის საბურღი მოედანი უნდა მოეწყოს ჭაბ. № 37-ის (გაიბურღა 1960 წელს) ინფრასტრუქტურის განლაგების არეალში (მილგაყვანილობები, სატრანსფორმატორო ქვესადგური, ჭაბურღილის დამცავი შენობა). 
2.3. საპროექტო ჭაბურღილის ბურღვის პროცესში არაკონდიციური საბურღი თიხის ხსნარის (კოლონების დაცემენტების შემდეგ, კაროტაჟის ჩატარების წინ ლულის ამორეცხვის დროს, საბურღი თიხის ხსნარის პარამეტრების გაუარესების შემთხვევაში) გატანა საბურღი მოედნიდან უნდა მოხდეს სპეციალიზირებული ტრანსპორტის გამოყენებით. 
2.4. საპროექტო ჭაბურღილის საბურღი მოედანი განლაგებულია ს.ყვიბისის მჭიდროდ დასახლებულ უბანში, რაც გამორიცხავს ჭაბურღილის ბურღვის პროცესის 24 საათიან რეჟიმს. ბურღვის მაქსიმალური ხანგრძლივობა შეიძლება იყოს 16 საათი (06 00 სთ-დან 21 00 სთ-მდე).
 3. საპროექტო ჭაბურღილის ბურღვის პროცესში გეოლოგიურ - ლითოლოგიური ჭრილის დაზუსტებისათვის, ნაპრალიანობის, ფორიანობის, კოლექტორული თვისებების და ქიმიური შედგენილობის შესწავლისათვის, გათვალისწინებულია კერნის (ყოველ 40 -60 მ-ში) და შლამის (ყოველ 5 მ-ში) აღება.
 4. საპროექტო ჭაბურღილის ლულის ბურღვა 4 - 730 მ ინტერვალში,მეოთხეული ასაკის ნალექებში და დაბისხევის ქვეწყების ნალექებში (მერგელები, ქვიშაქვები, თიხები, კირქვები), უნდა ჩატარდეს საბურღი თიხის ხსნარის გამოყენებით, ხოლო 730 - 1200 მ ინტერვალში - სასურველია სასმელ წყალზე ბურღვისას რეკომენდირებული სპეციალური პოლიმერული ხსნარების გამოყენება.
 5. საპროექტო ჭაბურღილის ლულაში საბურღი ხსნარის შთანთქმის ზონების,  წყალშემცველობის, ტემპერატურული რეჟიმის და წყალგაზგამოვლინების შესწავლის მიზნით ბურღვის პროცესში ჩატარდეს ყოველდღიური ჰიდროგეოლოგიური კვლევები და დაკვირვებები.
  6. ბურღვის პროცესში გამოვლენილი წყალშემცველი ჰორიზონტების შესწავლა ღია ლულაში (ლულის ამორეცხვის შემდეგ) მოხდეს საცდელი ამოტუმბვებით,  ჰიდროგეოლოგიური პარამეტრების დასადგენად  შემდეგ ინტერვალებში (ჭაბ. № 37-ის მონაცემების გათვალისწინებით):
     ● 50.0 – 750.0 მ ინტ-ში;
     ● 750.0 – 1000.0 მ. ინტ-ში;
     ● 1000.0 – 1200.0 მ. ინტ-ში.

  7. ბურღვის პროცესში გამოვლენილი წყლოვანი ჰოროზონტების შესწავლის (დასინჯვის) ინტერვალებში, განსაკუთრებით 50 - 750 მ ინტ-ში (დაბისხევის ქვეწყების ნალექებში), ჭაბურღი-
ლის ლულის არამდგრადობის შემთხვევაში, საცდელი ამოტუმბვები და ლულის ამორეცხვის სამუშაოები არ ჩატარდება.
  8. საპროექტო ჭაბურღილის ღია ლულაში (ბურღვის პროცესში) კომპლექსური გეოფიზიკური (კაროტაჟული) კვლევების ჩატარება შემდეგ ინტერვალებში:
         ● 50.0 –   750.0 მ ინტ-ში;
         ● 750.0 – 1000.0 მ. ინტ-ში;
         ● 1000.0 –1200,0 მ ინტ-ში.
    9. საპროექტო ჭაბურღილში საექსპლუატაციო კოლონის ჩაშვების შემდეგ უნდა ჩატარდეს ჭაბურღილის ლულის ამორეცხვა კომპრესორის გამოყენებით და პროდუქტიული ჰორიზონტის გამოცდა ხანგრძლივი (10 დღე-ღამე) საცდელი ამოტუმბვებით; ჰიდროგეოლოგიური პარამეტრების დაზუსტება და მიწისქვეშა წყლის სინჯების აღება ქიმიურ და მიკრობიოლოგიურ ანალიზებზე.
   10. საპროექტო ჭაბურღილის ბურღვის პროცესში გადაკვეთილი ქანების ლითოლოგიის, გეოლოგიური ასაკის, ქიმიური შედგენილობის, მინერალური წყლის ქიმიური და მიკრობიოლოგიური შესწავლისათვის და სხვა ინფორმაციის დაზუსტებისათვის, აუცილებელია ლაბორატორიული კვლევები ჩატარდეს კერნის და შლამის მასალაზე, მიწისქვეშა წყლის სინჯებზე, მათ შორის: შლიფების დამზადება, მათი პეტროგრაფიული და პალეონტოლოგიური შესწავლა, კერნის და შლამის გეოქიმიური ანალიზი, მიწისქვეშა წყლის და სპონტანური გაზების ანალიზი.
   11. საპროექტო ჭაბურღილის ბურღვის, გამაგრების და დაცემენტებისას გამოყენებული მასალები უნდა იყოს ახალი, უხმარი და აკმაყოფილოებდეს ქვეყანაში არსებულ სტანდარტებს, 
 მათ შორის:
· საექსპლუატაციო კოლონის უჟანგავი ლითონის მილები უნდა იყოს უნაკერო და შესაბამისი  კედლის  სისქით ( 4-5 მმ);
· სამაგრი და საექსპლუატაციო  კოლონების დაცემენტებისათვის გამოყენებული
              პორტლანდცემენტის  სიმტკიცის მარკა არ უნდა იყოს „500“-ზე ნაკლები:
· შავი ლითონის სამაგრი და საექსპლუატაციო კოლონის მილები გამოყენებამდე უნდა გაირეცხოს შესაბამისი ხსნარებით, ზეთოვანი და ნავთობიანი ფენის მოცილების მიზნით.
    12. საპროექტო ჭაბურღილის ბურღვა უნდა ჩატარდეს ჭაბურღილი №37-ის პირველი, მკაცრი დაცვის სანიტარულ ზონაში, შესაბამისად, მკაცრად უნდა იყოს დაცული საბურღი დანადგარის მონტაჟის, მუშაობის და დემონტაჟის მოთხოვნები, აგრეთვე საბურღი მოწყობილობების და საწვავ-საპოხი მასალების შენახვის პირობები.
    13. საპროექტო ჭაბურღილის საბურღ მოედანზე და საერთოდ, სამუშაო უბანზე, სისტემატიურად უნდა მიმდინარეობდეს გარემოსდაცვითი და შრომის უსაფრთხოების დაცვის  ღონისძიებები, ქვეყანაში არსებული წესების და მოთხოვნების შესაბამისად.
    14. საპროექტო ჭაბურღილის ლულის ბურღვის პროცესში, არამდგრადი  კედლების გამო,  განსაკუთრებით დაბისხევის ქვეწყების განლაგების ინტერვალში (50 - 560 მ), მოსალოდნელია შეუძლებელი გახდეს ჭაბურღილის  ლულის დიამეტრის შენარჩუნება I ტექნიკური კოლონის  ჩასაშვებად  750 მ სიღრმემდე.
   ასეთ შემთხვევაში, საპროექტო ჭაბურღილის კონსტრუქციის ყველა ცვლილება (ბურღვის დიამეტრის და შავი ლითონის სამაგრი კოლონის დიამეტრის შეცვლა) შეთანხმებული უნდა იყოს სამუშაოს „დამკვეთთან“, მათ შორის სამუშაოს ხარჯთაღრიცხვაში შესატანი ცვლილებები.
  15. წინამდებარე ტექნიკური დავალების შესაბამისად საპროექტო სარეზერვო - საექსპლუატაციო  ჭაბურღილი № 37 -სს-ის ბურღვის, გამაგრების და შეწავლის სამუშაოების დამთავრების შემდეგ მოპოვებული მრავალმხრივი ინფორმაციის საფუძველეზე შედგენილი უნდა იყოს საინფორმაციო ანგარიში და მისი ელექტრონული ვერსია.
  16. წინამდებარე ტექნიკური დავალებით განსაზღვრული სამუშაოების სრულად შესრულების ვადად განსაზღვრულია 550 კალენდარული დღე ხელშეკრულების გაფორმებიდან.

                                                                  ლოტი 2. 

სარეზერვო - საექსპლუატაციო ჭაბურღილი  № 133-ის ლულის   და  ბანისხევის მტკნარი წყლის წყალასაღების ოთხი ჭაბურღილის ამორეცხვა - ამოწმენდა კომპრესორის გამოყენებით.

1. სარეზერვო - საექსპლუატაციო ჭაბურღილი  № 133-ის ლულის ამორეცხვა - ამოწმენდა კომპრესორის გამოყენებით

2.1. ჭაბურღილი № 133-ის ადგილმდებარეობა და სიღრმე 
       ბორჯომის მინერალური წყლის საბადო, ცენტრალური უბანი, ქვეუბანი ფაფის სანიტარული დაცვის პირველი ზონა, მდ.მტკვრის მარჯვენა სანაპირო, ქ.ბორჯომი.
 სიღრმე - 100 მეტრი; ბურღვის პერიოდი - ნოემბერი-დეკემბერი-2023წ.;
2.2. ჭაბურღილზე ჩასატარებელი ძირითადი სამუშაოები
● ჭაბურღილის თავმორთულობის დემონტაჟი (ჭაბ-ზე მიმდინარეობს რეჟიმული დაკვირვება).
● ჭაბურღილის ლულაში პოლიეთილენის მილის ჩაშვება ხელით სხვადასხვა სიღრმეზე:
_ 50 მ-ზე;
_ 65 მ-ზე;
_ 75 მ-ზე;
_ 95 მ-ზე.
   პოლიეთილენის მილის ტექნიკური დახასიათება:
_ დიამეტრი - 32 მმ Х 3 მმ;
_ წნევა - PN – 16 ატმ.
   კომპრესორის ტექნიკური დახასიათება:
_ წნევა - 10 – 11 ბარი.
2.3. კომპრესორის მუშაობის პრინციპი:
● 40 წუთი მუშაობა, 20 წუთი-შესვენება
2.4. ჰიდროგეოლოგიური დაკვირვებები კომპრესორით ამორეცხვისას:
● ჭაბურღილიდან ამოსული წყლის დებიტის გაზომვა;
● წყლის ტემპერატურის გაზომვა;
● სტატიკური და დინამიკური დონეების გაზომვა;
●პირველ სანიტარულ ზონაში არსებულ ჭაბურღილზე (№131, №135, №124) დონეების გაზომვა;
● წყლის სინჯების აღება მოკლე ქიმიურ ანალიზზე;
● მიღებული გაზომვების ჩაწერა  სპეციალურ ჟურნალში
2.5. ჭაბურღილიდან ამოღვრილი წყლის შეერთება წყალსარინ სისტემასთან.
2.6. ჭაბურღილის თავმორთულობის მონტაჟი ამორეცხვის დამთავრების შემდეგ.
2.7. ჭაბურღილზე ჩატარებული სამუშაოების ორგანიზაცია-ლიკვიდაცია.
2.8. ჭაბურღილი (№133-ის ლულის ამორეცხვისათვის განსაზღვრულია 4 დღე-რამე (96 საათი), თითოეული სიღრმეზე - 24 საათი.
2.9. სამუშაოები უნდა ჩატარდეს სანიტარული ზონის დაცვის და გარემოსდაცვითი მოთხოვნების შესაბამისად.
2.10. ჩასატარებელი  სამუშაოების ხანგრძლივობა (სამუშაოების ორგანიზაცია-ლიკვიდაციის დროის ჩათვლით უნდა იყოს 6 (ექვსი) კალენდარული დღე.
2.11. ბანისხევის მტკნარი წყლის წყალასაღების ოთხი ჭაბურღილის ამორეცხვა-ამოწმენდა კომპრესორის გამოყენებით.
2.12. ჭაბურღილების ადგილმდებარეობა, სიღრმე და დანიშნულება
         ბორჯომის მუნიციპალიტეტი, ს.რველი, მდ.ბანისხევის მარჯვენა ნაპირი
         თითოეული ჭაბურღილის სიღრმე შეადგენს 50 მ-ს; ჭაბურღილი  №1, №2და №3 არის საექსპლუატაციო, ხოლო №4 - სათვალთვალო.
        ჭაბურღილების ბურღვის პერიოდი - მაისი - აგვისტო - 2021წ.
2.13. ჭაბურღილებზე ჩასატარებელი ძირითადი  სამუშაოები:
● ჭაბურღილების თავმორთულობის, რომლებიც მოწყობილია  ჭაბურღილის პირზე არსებულ 

პავილიონებში, მონტაჟ-დემონტაჟი. სამუშაოს „დამკვეთთან“ შეთანხმებით, რადგან მიმდინარეობს ჭაბურღილების  ექსპლუატაცია;
● ჭაბურღილის ლულაში პოლიეთილენის მილის ჩაშვება ხელით სხვადასხვა სიღრმეზე:
_ 10 მ-ზე;
_ 20 მ-ზე;
_ 30 მ-ზე;
_ 40 მ-ზე;
_ 48 მ-ზე.
● პოლიეთილენის  მილის ტექნიკური დახასიათება:
_ დიამეტრი - 32მმ Х 3 მმ;
_ წნევა - PN – 16 ატმ.
 ● კომპრესორის ტექნიკური დახასიათება
_ წნევა - 10 – 11 ბარი.
2.14. კომპრესორის მუშაობის პრინციპი:
● მუშაობა (ჰაერის მიწოდება) – 40 წუთი; კომპრესორის მუშაობის შეჩერება - 20 წუთი.
2.15. ჰიდროგეოლოგიური დაკვირვებები ჭაბურღილის კომპრესორით ამორეცხვისას:
● ჭაბურღილიდან ამოღვრილი წყლის დებიტის გაზომვა;
● ამოღვრილი წყლის ტემპერატურის გაზომვა;
● სტატიკური და დინამიკური დონეების გაზომვა;
● წყალასაღებზე ექსპლუატაციაში მყოფ ჭაბურღილებზე დინამიკური დონეების გაზომვა;
● ჩატარებული გაზომვების ჩაწერა სპეციალურ ჟურნალში;
● ჭაბურღილის ამოწმენდა-ამორეცხვის დამთავრების შემდეგ წყლის სინჯის აღება მოკლე ქიმიურ ანალიზზე.
2.16. თითოეულ ჭაბურღილზე ლულის ამორეცხვისათვის განსაზღვრული 24 საათი, სულ 4 ჭაბ-ზე - 96 საათი
2.17. ჭაბურღილიდან ამოღვრილი წყლის და შლამის შეერთება საკანალიზაციო სისტემასთან;
2.18. ჭაბურღილებზე ჩასატარებელი სამუშაოების  (კომპრესორის ტრანსპორტირება, გადაადგილება, პოლიეთილენის მილის და სხვა საჭირო მოწყობილობების ტრანსპორტირება, სპეციალისტების და მუშების ტრანსპორტირება და სხვა) ორგანიზაცია-ლიკვიდაცია.
2.19. სამუშაოები უნდა ჩატარდეს სანიტარული ზონის და გარემოსდაცვითი მოთხოვნების შესაბამისად.
2.20. ჩასატარებელი სამუშაოების ხანგრძლივობა
განისაზღვროს 6 კალენდარული დღით, მათ შორის:
- თითოეულ ჭაბურღილზე კომპრესორით ამოწმენდა-ამორეცხვა 1 კალენდარული დღე სულ-4 კალენდარული დღე;
- თითოეულ ჭაბურღილზე სამუშაოს ორგანიზაცია-ლიკვიდაცია ნახევარი კალენდარული დღე, სულ - 2 კალენდარული დღე.
2.21. ლოტი 2-ით განსაზღვრული სამუშაოების ჩატარების მთლიანი ხანგრძლივობა განისაზღვროს 12 (თორმეტი) კალენდარული დღით.
